
ADMINISTRACION LOCAL

MUNICIPAL
PONTEDEUME

Bases reguladoras para a convocatoria de axudas econémicas as familias con fillas/os de ata tres anos de idade para a atencion das
necesidades de conciliacion.

ANUNCIO

Bases reguladoras para a convocatoria de axudas econémicas as familias con fillas/os de ata tres anos de idade para a
atencion das necesidades de conciliacion.

(Expediente 2022/A011,/000002)

Por medio do decreto nimero 798/2022 de data 13/12/2022 resolveuse aprobar as “Bases reguladoras para a
convocatoria de axudas economicas as familias con fillas/os de ata tres anos de idade para a atencion das necesidades de
conciliacién”, cuxo contido se transcribe:

BASES REGULADORAS PARA A CONVOCATORIA DE AXUDAS ECONOMICAS AS FAMILIAS CON FILLAS/0S DE ATA TRES
ANOS DE IDADE PARA A ATENCION DAS NECESIDADES DE CONCILIACION.

EXPOSICION DE MOTIVOS

A Constitucion Espanola, no seu artigo 39, establece que os poderes publicos aseguran a proteccion social, econémica
e xuridica da familia.

A Lei 13/2008, do 3 de decembro, de servizos sociais de Galicia, establece, no seu artigo 3, 0os obxectivos do Sistema
galego de servizos sociais, incluindo entre estes o de proporcionar oportunidades e recursos que garantan a igualdade
entre mulleres e homes e posibiliten a conciliacion entre a vida persoal, familiar e laboral, asi como o de garantir o apoio
as familias como marco de referencia en que se desenvolven as persoas.

A Lei 3/2011, do 30 de xuno, de apoio a familia e & convivencia de Galicia, establece no seu artigo 6, como principio
reitor da actuacién dos poderes publicos de Galicia, o apoio e a proteccién da familia, e recofnece, como un dos principios
de responsabilidade publica, o de atender, apoiar e protexer as familias como nucleo fundamental da sociedade no cum-
primento das suas funcions.

Asimesmo, a Lei 5/2021, do 2 de febreiro, de impulso demografico de Galicia, no seu artigo 50 establece que as admi-
nistracions publicas de Galicia poneran a disposicion das familias solucidns efectivas as suas necesidades de conciliacion.

A Lei 7/1985, de 2 de abril, reguladora das bases de réxime local, estipula en diferentes artigos o apoderamento dos
Municipios para planificar, organizar, ordenar e regular con autonomia os intereses municipais para satisfacer as necesida-
des, demandas e aspiracions da vecinanza no seu ambito territorial.

0O novo modelo de organizacién familiar baseado na corresponsabilidade ente mulleres e homes na atencién as ne-
cesidades domésticas e do coidado das fillas e fillos, esixe unha resposta diferente e axustada as necesidades do noso
tempo e a nosa sociedade.

E necesario que tanto as administraciéns publicas como as empresas privadas establezan medidas que faciliten as
mulleres e 0s homes que o necesiten , servizos, axudas e infraestruturas que permitan a conciliaciéon , como unica forma
de evitar os prexuizos derivados da falta de medios para conciliar.

O concello de Pontedeume vén traballando nesta direccién dende hai anos. Na actualidade e dada a importancia que
este tema ten dentro da Igualdade de Oportunidades, a conciliacion da vida familiar e profesional segue a ser unha das
areas especificas do Ill Plan de Igualdade de Oportunidades entre Mulleres e Homes do Concello de Pontedeume, como xa
o fora no primeiro e segundo (predecesores).

Neste compromiso o concello de Pontedeume establece un plan de accion tratando de fomentar cambios nas actitudes
a ditos estereotipos e roles, impulsando a distribucién corresponsable das tarefas domésticas e do coidado e coa posta
en marcha dunha lina de axudas econdémicas, de pago unico, de apoio en medidas de conciliacion dirixida as familias
empadroadas no noso concello con fillos e fillas de cero a tres anos.

PRIMEIRA.- OBXECTO.

Estas bases tefen por obxecto regular a convocatoria para a concesion de axudas econémicas as familias con nenas
e nenos de ata tres anos de idade, estes incluidos, para a atencién das suas necesidades de conciliacién, como medida
que permita facilitar a compatibilizaciéon entre as responsabilidades parentais de coidado das fillas e fillos con outras
responsabilidades personais, laborais e familiares.

SEGUNDA.- REQUISITOS DAS PERSOAS BENEFICIARIAS.

1.- Poderan ser beneficiarias/os destas axudas as/os nais/pais, as persoas titoras, as persoas adoptantes ou as
persoas que as/os tefan en situacion de acollemento familiar ou garda con fins adoptivos, de nenas e nenos nadas/os no
periodo comprendido entre o 1 de xaneiro de 2019 e a data de publicacién desta convocatoria.

2.- A persoa solicitante debera estar empadroada no Concello de Pontedeume, cunha antigliidade minima de dous
anos (segundo o disposto no artigo 11 da Ordenanza xeral de subvenciéns do Concello de Pontedeume). Todolos membros
da unidade familiar tefnen que estar empadroados no mesmo domicilio. Estes requisitos deberan cumprirse na data de
publicacion desta convocatoria.

3.- A unidade familiar non podera superar o limite de ingresos anuais establecido na seguinte taboa. A efectos destas
bases, tefien a consideracion de ingresos, a suma da base imponible xeral mais a base imponible do aforro, do Imposto
sobre a Renda das Personas Fisicas do exercicio 2021, de tédolos membros computables. Para as persoas non obrigadas
a declarar, as bases imponibles as que se fai referencia, obteranse como resultado de aplicarlle és datos que consten na
Axencia Estatal de Administracion Tributaria os criterios da lexislaciéon do Imposto sobre a Renda das Persoas Fisicas.

Nidmero de persoas da unidade familiar Limite de renda anual familiar
Unidade familiar de 2 persoas 19.455,07€ (2,8 x IPREM)
Unidade familiar de 3 persoas 24.318,84€ (3,5 x IPREM)
Unidade familiar de 4 persoas 28.487,78€ (4,1 x IPREM)
Unidade familiar de 5 persoas 31.961,90€ (4,6 x IPREM)
Unidade familiar de 6 persoas 34.741,20€ (5 x IPREM)

A partir do sexto membro, engadiranse 2.084,47€ (0,3 x IPREM) por cada novo membro computable.

As persoas solicitantes que superen a renda anual fixada para cada unidade familiar segundo o seu nimero de mem-
bros, non teran dereito & axuda.

Os efectos destas bases, considerarase unidade familiar: os nicleos de convivencia formados polos pais/nais ou
titores e os fillos/fillas menores de 18 anos, empadroados no Concello de Pontedeume e no mesmo domicilio, na data de
publicacion desta convocatoria.

No caso de divorcio, separacion legal ou de feito dos proxenitores, non se considerara membro computable aquel deles
que non conviva cos fillos ou fillas.

Non obstante, se é o caso, tera a consideracion de membro computable o novo cénxuxe ou parella de feito, e as rendas
incluiranse dentro do cémputo da renda familiar.

Nos supostos de custodia compartida incluiranse ambos proxenitores dentro do computo da renda familiar.
TERCEIRA.- FINANCIAMENTO E CONTIA DAS AXUDAS.

As accions incluidas nesta convocatoria financiaranse con cargo a aplicacién orzamentaria 2311.48004 do orzamento
municipal para o0 2022, ata un total de 33.500 € para o dito exercicio, imputable no proxecto de gasto 2022/3/LH/2.

As axudas seran dunha contia de 300,00€ por cada nena/o nada/o no periodo comprendido entre o 1 de xaneiro de
2019 e a data de publicacion desta convocatoria.

CUARTA.- PROCEDEMENTO DE SOLICITUDE.

1.- Lugar. As solicitudes presentaranse no modelo establecido, xunto coa documentacion correspondente, no Rexistro
xeral do Concello de Pontedeume, ou en calquera das formas establecidas na Lei 39/2015, de 1 de outubro, do Procede-
mento Administrativo Comun das Administracién Publicas.

2.- Prazo. As solicitudes presentaranse no prazo de sete dias naturais a contar dende o seguinte a publicacion do
extracto destas bases no BOR previa publicacién do anuncio na BDNS.

Este prazo entenderase sen prexuizo do prazo que se concederd no caso de presentacion de documentaciéon incomple-
ta ou defectuosa para a sua rectificacion, quedando apercibido que de non facelo asi, terase por desistido e arquivaranse
as actuacions sen mais tramite, conforme ao previsto no artigo 68 da Lei 39/2015, de 1 de outubro, do Procedemento
Administrativo Comun das Administracién Publicas.

3.- Documentacion a presentar:

a) Solicitude, segundo o modelo establecido (Anexo ).

b) Fotocopia do D.N.I. da persoa solicitante.

c) Fotocopia do Libro de Familia (completo) ou Certificados de nacemento das fiilas/os polos que se solicita a axuda.
d) Se é o caso, documentacion acreditativa da adopcion, acollemento familiar ou garda con fins adoptivos.

e) Se é o caso, sentencia xudicial de separacién / divorcio

f) Se é o caso, convenio regulador do establecemento de medidas paternofiliais que determine quen ostenta a garda
e custodia das fillas e fillos.

g) Fotocopia da Declaracion do IRPF do exercicio 2021 (completa) da persoa solicitante e da sua parella / conxuxe, ou
no caso de non presentala, Certificado de imputaciéns expedido pola Axencia Estatal de Administracion Tributaria.

h) Declaracion responsable de non estar incurso en ningunha das causas de prohibicion para obter subvencions que se
establecen no artigo 13.2 da Lei 38/2003 xeral de subvencions, e de non ter pendente de xustificar ningunha subvencion
concedida polo Concello de Pontedeume, e autorizacion para a sia comprobacion, segundo o modelo establecido (Anexo Il).

i) Declaracion de conxunto de tdédalas solicitudes efectuadas ou concedidas para a dita finalidade das distintas admi-
nistracions publicas ou organismos privados competentes, segundo o modelo establecido (Anexo llI).

I) Declaracion responsable e autorizacion de atoparse 6 corrente nas obrigas tributarias en xeral (Estado e Comunidade
Auténoma) e, en concreto, co Concello de Pontedeume, e coa Seguridade Social, e de estar 6 corrente no cumprimento de
obrigas por reintegro de subvencions, e autorizacion para a sta comprobacion, segundo o modelo establecido (Anexo V).

0O Concello de Pontedeume comprobara de oficio os datos relativos 6 Padrén de habitantes.

QUINTA.- OUTORGAMENTO DAS AXUDAS.

As solicitudes que cumpran os requisitos establecidos na base segunda, outorgaranse por estrito orde de entrada no

Rexistro do Concello (atendendo 6 dia, hora, minuto e segundo) ata esgotar a consignacion orzamentaria disponible a que
se fai referencia na base terceira.

Naqueles supostos nos que se requira as persoas solicitantes a emenda de erros ou omisiéons na solicitude ou
documentacion presentada, entenderase por data e hora de entrada da solicitude aquela na que dito requirimento fora co-

rrectamente atendido. (Isto é, atenderase 6 rexistro presentado coa documentacion xustificativa subsanada, non 6 primeiro
rexistro solicitando a axuda).

SEXTA.- OBRIGAS DA/O BENEFICIARIA/O

Son obrigas da/o beneficiaria/o:

a) Presentar debidamente cuberta a documentacion requirida no prazo sinalado.

b) Xustificar ante o Concello de Pontedeume o cumprimento dos requisitos.

c) Non ter pendente de xustificar ningunha subvencién concedida polo Concello de Pontedeume.

d) Someterse as actuacions de comprobacioén e control que sexan debidamente requiridas polos érganos municipais,
proporcionando canta informacién lles sexa requirida no exercicio de ditas actuacions.

e) Comunicar 6 érgano concedente a obtencién doutras subvencidns, axudas, ingresos ou recursos que financien as
actividades subvencionadas.

f) Declarar que se atopa 6 corrente nas obrigas tributarias en xeral (Estado e Comunidade Auténoma) e, en concreto,
co Concello de Pontedeume, e coa Seguridade Social, e de estar 6 corrente no cumprimento de obrigas por reintegro de
subvencions, asi como autorizar 6 Concello a stia comprobacion.

g) Proceder 6 reintegro dos fondos publicos percibidos nos supostos contemplados no artigo 37 da LXS.

SETIMA.- COMPATIBILIDADE CON OUTRAS AXUDAS.

As axudas concedidas en virtude das presentes bases seran compatibles con calquera outra axuda que se poida recibir
coa mesma finalidade doutras entidades publicas ou privadas.

OITAVA.- PUBLICIDADE

As presentes bases deberan publicarse no Boletin Oficial da Provincia (BOP) e na Base de datos Nacional de subven-

cions (BDNS), comezando o computo do prazo para a presentacion de solicitudes 6 dia seguinte da publicacién no BOP das
presentes Bases.

NOVENA.- NORMATIVA SUPLETORIA.

Para o non previsto nas presentes Bases sera de aplicacion o que se dispén na Lei 38/2003 xeral de subvenciéns, no
Real Decreto 887/2006 polo que se aproba o regulamento da Lei xeral de subvencions, na Lei 9/2007 de subvencions de
Galicia e na Ordenanza xeral de subvenciéns do Concello de Pontedeume.

DECIMA.- RECURSOS

Con caracter potestativo recurso de reposicion, no prazo dun mes, a partires do dia seguinte ao que reciba a presente
notificacion, ante 0 mesmo 6rgano que a ditou. Neste caso, non podera interpofer recurso contencioso-administrativo ata
que sexa resolto expresamente ou se produza a desestimacion presunta do recurso de reposicion interposto.

Recurso contencioso-administrativo, no prazo de dous meses a partires do dia seguinte 6 da notificacién do acto de re-
solucion do recurso de reposicion, se fose expreso, se fose presunto, o prazo sera de seis meses a partires do dia seguinte
a aquel en que, de acordo coa sua normativa especifica, se produza o acto presunto. Sen prexuizo de que poidaexercitar
calquera outro que estime procedente.

O recurso contencioso-administrativo pédese interponer ante o Xulgado do Contencioso-administrativo, de acordo co
artigo 8.1 da Lei 29/98 de 13 de xullo, reguladora da xurisdiccion contencioso-administrativa.

SOLICITUDE DE AXUDA ECONOMICAS AS FAMILIAS CON FILLAS/OS DE ATA TRES
ANOS DE IDADE PARA A ATENCION DAS NECESIDADES DE CONCILIACION. (ANEXO I)

DATOS DA PERSOA SOLICITANTE
NOME E APELIDOS:

DNI: TELEFONO/S:

ENDEREZO:

DATOS DAS/DOS FILLAS/OS POLAS/OS QUE SOLICITA A AXUDA

DATA DE NACEMENTO
NOME E APELIDOS (ou adopcion) DNI (se o ten)

DATOS DA UNIDADE FAMILIAR (Consignar s6 os datos da persoa proxenitora que non figure como
solicitante e de outras/os fillas/os, se é o caso)

NOME E APELIDOS DNI A DE | PARENTESCO

ANEXO I (Continuacion)

DOCUMENTACION QUE SE ACHEGA (marcar cun x)

Fotocopia do D.N.I. da persoa solicitante.

Fotocopia do Libro de Familia (completo) ou Certificados de nacemento das/os fillas/os.

Se é o caso, documentacion acreditativa da adopcion, acollemento familiar ou garda con fins adoptivos.
Se é o caso, sentencia xudicial de separacion / divorcio.

Se é o caso, convenio regulador do establecemento de medidas paternofiliais.

Fotocopia da Declaracién do IRPF do exercicio 2021 (completa) da persoa solicitante e da sua parella
/ cénxuxe, ou no caso de non presentala, Certificado de imputacions expedido pola Axencia Estatal
de Administracion Tributaria.

o o o o o o

DATOS BANCARIOS PARA O INGRESO DA AXUDA

Declaro responsablemente que son titular da seguinte conta bancaria:

Numero de conta bancaria (24 dixitos)

PROTECCION DE DATOS

De acordo co establecido pola normativa vixente en materia de proteccion de datos, informamoslle que o Responsable
de Tratamento dos seus gatos persoais € o CONCELLO DE PONTEDEUME, con direccion RUA REAL 13, 15600-
PONTEDEUME (A CORUNA): correo@pontedeume.gal.

1.- DPO: O Delegado de Proteccién de Datos do CONCELLO DE PONTEDEUME é Servicios de Adaptacion Continua
en Proteccions de Datos RB,S.L. cé que podera contactar en correo@pontedeume.gal.

2.- FINALIDADE DO TRATAMENTO: Os datos seran utilizados para a xestion administrativa derivada desta solicitude.

PRAZO DE CONSERVACION: os datos facilitados conservaranse mentres non se solicite a supresion dos mesmos e
durante o tempo necesario para dar cumprimento as obrigas administrativas.

3.- LEXITIMACION: Este tratamento de datos persoais esta lexitimado polo consentimento que nos outorga coa firma
da presente circular.

4.- DEREITOS: Ten vostede dereito a acceder, rectificar ou suprimir os datos erréneos, solicitar a limitacion do
tratamento dos seus datos, asi como, opofierse ou retirar o consentimento en calquera momento e solicitar a
portabilidade dos mesmos.

O CONCELLO DE PONTEDEUME dispon de formularios especificos para facilitarlle o exercicio dos seus dereitos.
Pode presentar a sta propia solicitude ou solicitar os nosos formularios, sempre acompafados dunha copia do seu DNI
para acreditar a sua identidade.

SINATURA DA PERSOA SOLICITANTE

A persoa solicitante declara que son certos os datos consignados neste formulario, que presenta 6 abeiro das Bases
reguladoras para a convocatoria de axudas econémicas as familias con fillas/os de ata tres anos de idade para a
atencién das necesidades de conciliacion, e autoriza ¢ Concello de Pontedeume a realizar todas aquelas
comprobacions que sexan necesarias para a resolucion desta solicitude.

Pontedeume, _ de de 202_ Sinatura:

DECLARACION RESPONSABLE E AUTORIZACION (ANEXO II)

Nome e Apelidos:

con DNI , como persoa solicitante, e autorizando 6 Concello de

Pontedeume a comprobar a veracidade destes datos, declara responsablemente:

1.- Non estar incursa/o en ningunha das causas de prohibicion para obter subvencions que se
establecen no artigo 13.2 da Lei 38/2003 xeral de subvencions.

2.- Non ter pendente de xustificar ningunha subvencion concedida polo Concello de
Pontedeume.

Pontedeume, __ de de 202_ Sinatura:

DECLARACION DOUTRAS AXUDAS (ANEXO lll)

Nome e Apelidos:

con DNI , como persoa solicitante, declara responsablemente que en

relacion a outras axudas solicitadas ou concedidas:

o Non solicitou nin se lle concedeu ningunha outra axuda para a mesma finalidade.
o Si solicitou e / ou se lle concederon outra/s axuda/s para a mesma finalidade, e que a contia da
axuda non superou o 100% do gasto financiado.

CONCEPTO ORGANISMO CONTIA

Pontedeume, __ de de 202_ Sinatura:

DECLARACION RESPONSABLE E AUTORIZACION (ANEXO V)

Nome e Apelidos:

con DNI , como persoa solicitante, e autorizando 6 Concello de

Pontedeume a comprobar estes datos, declara responsablemente:

1.- Que estou 6 corrente no cumprimento das mifias obrigas tributarias en xeral (Estado,
Comunidade Auténoma) e, en concreto, co Concello de Pontedeume e coa Seguridade Social, e
que non son debedora/or por resolucion de procedencia de reintegro de subvencion, (aos
efectos previstos no art. 24 do Real Decreto 887/2006, de 21 de xullo, polo que se aproba

o Regulamento da Lei Xeral de Subvenciéns) comprometéndome a notificar o cambio en dita
situacion (no prazo de trinta dias naturais contados dende o dia seguinte & notificacién da
resolucion).

2.- Que, 6s efectos previstos no art. 69.9 da Lei 39/2015, de 1 de outubro, do Procedemento
Administrativo Comun das Administracions Publica, cumpro con tédolos requisitos establecidos
na normativa vixente para obter a subvenciéon, que dispofio da documentacion que asi o
acredita, que a pofierei ao dispor do Concello cando me sexa requirida e que me comprometo a
manter o cumprimento das anteriores obrigacions durante o periodo de tempo inherente ao
recofiecemento do dereito a devandita subvencion.

Pontedeume, _ de de 202_ Sinatura:

O que se publica para xeral conecemento e en cumprimento do contido do dito Decreto.
Documento asinado dixitalmente por Bernardo Fernandez Pineiro, alcalde-presidente, en

Pontedeume a 14 de decembro de 2022.
2022/7904

